
العنف العائلي في تسمانيا ده شنو؟
العنف العائلي جريمة برتكبها زول ضد زوجته أو شريكته أو شريكته 

السابقة. 

في تسمانيا، العنف العائلي بشمل:
• الأذى بالكلام

• الأذى الجسدي
• الأذى العاطفي )الإذلال، التلاعب، العزل( 

• الأذى المالي 
• الإعتداء الجنسي

• التهديد بالعنف، المطاردة، الإكراه والتخويف
• إنتهاك أمر زجر بسبب العنف العائلي، أو أمر زجر مؤقت أو أمر 

بعدم التعرض من البوليس بسبب العنف العائلي
• الاعتداء على مرأة حامل. 

إنتِ بتكوني بتتعرّضي لعنف عائلي لو شريكك:
بنتقدك بهينك، ويذلك. بناديك بألقاب جارحة.  	•

بمنعك من مقابلة أصحابك وقرايبك أو بصعبها عليك 	•
بحرمك من الإحتياجات الأساسية زي القروش والأكل والمأوى 	•

برغمك على ممارسة الجنس بالقوة  	•
بخوفك بتكسير بيتك وعفشك وممتلكاتك 	•

يأذي أو يهدد بأذية حيواناتك الأليفة  	•
يهددك بأذيتك 	•

يهزك، يدفرك أو يلزك شديد 	•
يمنعك من حضور مناسبات، أو الوصول لأماكن أو أهلك أو  	•

يحرمك من ممارسة معتقداتك
يكفتك أو يشوتك أو يلكزك  	•

يهددك بأسلحة زي السكاكين  	•
يهددك بالاتصال وإلغاء تأشيرك، أو ينتقد خلفيتك الثقافية  	•

يقرأ جواباتك ورسائل إيميلك ويتصنت على مكالماتك بالتلفون  	•
ينتقد تربيتك.  	•

خدمة المشورة والدعم في حالات العنف المنزلي 
)FVCSS( هي خدمة مجانية للكبار، الأطفال والشباب 

البحصل ليهم عنف عائلي. 

برنامج الكبار بقدم مساعدة لأي زول عمل معاهو 
شريكه الحالي أو شريكه السابق عنف أو هددو وخوفو 

عشان يتحكم فيهو ويسيطر عليهو. 

العنف العائلي ده شنو؟

التعرض للعنف العائلي ممكن يسبب عندك الشعور بالخوف، عدم 
الأمان، الذل، الغضب، وعدم الثقة في الحاجات البتعمليها. العنف 

العائلي بسبِّب ليك خوف وبقلل إحترامك لنفسك. وممكن كمان تلومي 
نفسك علىهو وتفتكري أنك إنتِ السبب فيهو. ممكن الخوف يشل 

حركتك.

العنف العائلي جريمة بخرب صحة ورفاهية الناس والأسر 
والمجتمعات.

لو اتخذتي قرار أنك تمشي لخدمة مشورة ودعم إنت كده بتعملي 
خطوة إيجابية عشان:

تزيدي ثقتك بنفسك واحترامك لنفسك 	 •

تكون عندك الحرية أنك تتخذي قراراتك وإختياراتك في  	 •
الحياة براك

تعرفي كيف تتغلبي على الخوف 	 •

تتغلبي على المشاكل السببتها ليك العُزلة من الأهل  	 •
والأصحاب 

تشعري بالارتياح للمشاركة في أنشطة جاليتك 	 •

تتغلبي على الآثار العاطفية والنفسية للعنف 	 •

تبني الحياة الدايراها لنفسك ولعائلتك.  	 •

العنف العائلي بأثر علينا كلنا

هل إنتِ طوالي بتشكّي في قراراتك أو أنك مجنونة؟

هل إنتِ خائفة من شريكك؟

هل بتعبري عن رأيك بسيط؟

هل أوقاتك مع الآخرين بسيطة شديد؟

هل بتطلبي إذن من شريكك عشان تصرفي القروش، تشاركي في أنشطة 
برة البيت أو تقابلي أصحابك؟ 

هل بتخافي أنك تعملي حاجات غلط أو تحصل ليك مشاكل؟

هل فقدتي ثقتك في قدرتك على التعامل مع المشاكل؟ 

هل بتشعري طوالي بأنك مكتئبة؟

هل بتشعري طوالي بأنك مكبوتة وقليلة حيلة؟ 

إذا لقيتي نفسك جاوبتي بـ “نعم” على كتير من الأسئلة دي، ده معناه أنك 
إحتمال كبير بتتعرضي لسوء معاملة وأذى وبدأتي تتغيري بسبب الأذى ده. 



خدمة المشورة والدعم في 
حالات العنف العائلي

خدمة المشورة والدعم في حالات العنف العائلي هي خدمة شريكة 
لمبادرة السلامة المنزلية بتسمانيا.

خدمة المشورة والدعم في حالات العنف العائلي بتشتغل مع بوليس 
تسمانيا، خدمة الدعم والإرتباط بالمحكمة ووكالات هامة أخرى عشان 

يمنعوا العنف في المجتمع. 
خدمة المشورة والدعم في حالات العنف العائلي بتقدم الخدمات 

التالية:
معلومات، مشورة ودعم 	 •

معلومات ودعم للعائلة والأصدقاء 	 •

الترتيب للمساعدة من البوليس 	 •

المساعدة في تدبير مكان آمن للسكن 	 •

المساعدة في زيادة الدعم المالي المحدود 	 •

الإحالة لهيئة المساعدة القانونية و/أو مساعدة في المحكمة  	 •

المناصرة والمساندة في الحصول على المساعدة، مثلاً هيئة  	 •
إسكان تسمانيا، سنترلينك

التعامل مع الجهات الحكومية وغير الحكومية بالنيابة عن  	 •
العملاء

المشاركة في التنسيق الأسبوعي للحالات مع مقدمي خدمة  	 •
مبادرة السلامة المنزلية الآخرين

خدمات علاجية، فردية وجماعية.  	 •

منو البستحق مساعدة من خدمة المشورة والدعم في حالات 

العنف العائلي؟
خدمة المشورة والدعم في حالات العنف العائلي هي خدمة مجانية لأي 
زول محتاج مساعدة أو معلومات لأنو شريكو الحالي أو السابق عمل 

معاهو أو بعمل معاهو عنف أو أذى. ممكن الناس يمشو براهم للخدمة 
أو يحولهم أي زول تاني أو جهة خدمات تانية. الخدمات متاحة للناس 

العندهم علاقات مع الجنس الآخر وكمان العندهم علاقات مع نفس 
الجنس. 

أمر الزجر بسبب العنف العائلي، أو الأمر بعدم التعرض من 
البوليس بسبب العنف العائلي ده شنو؟ 

قانون مكافحة العنف العائلي لعام 2004 بستخدم نوعين من الأوامر 
لحماية الكبار والأطفال ضحايا العنف العائلي. الأمر بعدم التعرض من 

البوليس بسبب العنف العائلي هو أمر حماية صادر من البوليس بعد 
حدوث حالة عنف عائلي. 

أمر الزجر بسبب العنف العائلي ممكن بس يصدرو قاضي محكمة 
إبتدائية أو قاضي محكمة عليا. المساعدة والنصائح بخصوص الأوامر 

دي ممكن تقدمها خدمة الدعم والإرتباط بالمحكمة أو هيئة المساعدة 
القانونية. 

  www.safeathome.tas.gov.au المزيد من المعلومات في

إنتِ ممكن كمان تبلغي عن حالات عنف عائلي أو تناقشيها 
بالاتصال بخط الاستجابة والإحالة في حالات العنف العائلي – 

937 633 1800 )24 ساعة/ 7 أيام في الأسبوع(
أو في حالة الطوارئ، إتصلي بالبوليس على الرقم 000 


